
W Gabra tal-gurisprudenza

SENTENZA TAL-QORTI TAL-GUSTIZZJA (It-Tieni Awla)

8 ta’ Mejju 2013 *

“Moviment liberu tal-persuni — Regolament (KEE) Nru 1612/68 — Artikolu 12 — Konjugi ddivorzjata
ta’ ¢ittadin ta’ Stat Membru li hadem fi Stat Membru iehor — Wild maggorenni li jkompli l-istudji
tieghu fl-Istat Membru ospitanti — Dritt ta’ residenza ghall-genitur li huwa cittadin ta’ Stat terz —

Direttiva 2004/38/KE — Artikoli 16 sa 18 — Dritt ta’ residenza permanenti tal-membri tal-familja ta’
cittadin tal-Unjoni li ma ghandhomx in-nazzjonalita ta’ Stat Membru — Residenza legali —
Residenza bbazata fuq l-imsemmi Artikolu 12”

Fil-Kawza C-529/11,

li ghandha bhala suggett talba ghal decizjoni preliminari skont l-Artikolu 267 TFUE, imressqa

mill-Upper Tribunal (Immigration and Asylum Chamber), London (ir-Renju Unit), b'decizjoni tat-

2 ta’ Gunju 2011, li waslet fil-Qorti tal-Gustizzja fis-17 ta’ Ottubru 2011, fil-pro¢edura

Olaitan Ajoke Alarape,

Olukayode Azeez Tijani

Vs

Secretary of State for the Home Department,

fil-prezenza ta’:

AIRE Centre,

IL-QORTI TAL-GUSTIZZJA (It-Tieni Awla),

komposta minn R. Silva de Lapuerta (Relatur), President tal-Awla, G. Arestis, J.-C. Bonichot, A.
Arabadjiev u J. L. da Cruz Vilaga, Imhallfin,

Avukat Generali: Y. Bot,

Registratur: L. Hewlett, Amministratur Principali,

wara li rat il-procedura bil-miktub u wara s-seduta tat-13 ta’ Novembru 2012,
wara li kkunsidrat l-osservazzjonijiet ipprezentati:

— ghal O.A. Alarape u O.A. Tijani, minn Z. Jafferji, barrister,

— ghal AIRE Centre, minn A. Weiss, legal director, u A. Berry, barrister,

* Lingwa tal-kawza: I-Ingliz.

MT

— ghall-Gvern tar-Renju Unit, minn H. Walker, bhala agent, assistita minn F. Saheed u minn B.
Kennelly, barristers,

— ghall-Gvern Daniz, minn C. Vang, bhala agent,
— ghall-Kummissjoni Ewropea, minn C. Tufvesson u M. Wilderspin, bhala agenti,
wara li semghet il-konkluzjonijiet tal-Avukat Generali, ipprezentati fis-seduta tal-15 ta’ Jannar 2013,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 12 tar-Regolament
tal-Kunsill (KEE) Nru 1612/68, tal-15 ta’ Ottubru 1968, dwar il-liberta tal-moviment ghall-haddiema fi
hdan il-Komunita (GU Edizzjoni Specjali bil-Malti, Kapitolu 5, Vol. 1, p. 15), kif emendat
bid-Direttiva 2004/38/KE tal-Parlament Ewropew u tal-Kunsill, tad-29 ta’ April 2004 (GU Edizzjoni
Spegjali bil-Malti, Kapitolu 5, Vol. 5, p. 46, rettifiki GU L 299, p. 35, u GU 2005, L 197, p. 34, iktar il
quddiem ir-“Regolament Nru 1612/68”), u tal-Artikoli 16(2) u 17(3) u (4), kif ukoll I-Artikolu 18
tad-Direttiva 2004/38.

Din it-talba giet ipprezentata fil-kuntest ta’ kawza bejn O.A. Alarape u binha, O.A. Tijani, u s-Secretary
of State for the Home Department (iktar ’il quddiem is-“Secretary of State”) rigward i¢c-¢ahda minn dan

tal-ahhar tat-talba taghhom sabiex jiksbu dritt ta’ residenza permanenti fir-Renju Unit skont
id-Direttiva 2004/38.

I1-kuntest guridiku
Id-dritt tal-Unjoni

Ir-Regolament Nru 1612/68

L-Artikolu 12 tar-Regolament Nru 1612/68, li ma huwiex fost id-dispozizzjonijiet ta’ dan ir-regolament
li thassru bid-Direttiva 2004/38, kien jipprovdi:

“It-tfal ta’ cittadin ta’ Stat Membru li hu jew kien impjegata fit-territorju ta’ Stat Membru iehor
ghandhom ikunu ammessi ghall-korsijiet edukattivi generali, ta’ apprendistat u professjonali ta’ dak
I-Istat taht l-istess kondizzjonijiet bhal c¢ittadini ta’ dak l-Istat, jekk dawn it-tfal ikunu qeghdin jghixu
fit-territorju tieghu.

Stati Membri ghandhom jinkoraggixxu l-isforzi kollha biex dawn it-tfal ikunu jistghu jattendu ghal
dawn il-korsijiet taht l-ahjar kondizzjonijiet possibbli.”

Id-Direttiva 2004/38
L-Artikolu 2 tad-Direttiva 2004/38, intitolat “Definizzjonijiet”, jipprovdi:
“Ghall-iskopijiet ta’ din id-Direttiva:

1) ‘“¢ittadin ta’ 1-Unjoni’ tfisser kwalunkwe persuna li ghandha ¢-¢ittadinanza ta’ Stat Membru;

2) ‘membru tal-familja’ tfisser:
a) ir-ragel jew martu;

[...]

(¢) id-dixxendenti diretti li ghandhom inqas minn 21 sena jew li huma dipendenti u dawk
tar-ragel jew tal-mara jew tas-sieheb/siehba kif imfissra fil-punt (b);

[...]

3) ‘Stat Membru ospitanti’ tfisser 1-Istat Membru li jmur fih ¢ittadin ta’ 1-Unjoni sabiex jezerc¢ita
d-dritt tieghu ta’ moviment liberu u residenza.”

II-Kapitolu IIT ta’ din id-direttiva, intitolat “Dritt ta’ residenza”, jinkludi l-Artikoli 6 sa 15 taghha.
L-Artikolu 6 jikkoncerna “[d]ritt ta’ residenza sa tliet xhur”.

L-Artikolu 7 tad-Direttiva 2004/38, intitolat “Dritt ta’ residenza ta’ aktar minn tliet xhur” huwa miktub
kif gej:

“1. Ie¢-cittadini kollha ta’ 1-Unjoni ghandhom id-dritt ta’ residenza fit-territorju ta’ Stat Membru iehor
ghal perjodu ta’ aktar minn tliet xhur jekk huma:

a) haddiema jew nies li jahdmu ghal rashom fl-Istat Membru ospitanti; jew

b) ghandhom bizzejjed rizorsi ghalihom u ghall-membri tal-familja taghhom biex ma jkunux ta’ piz
fuq is-sistema ta’ l-ghajnuna sog¢jali ta’ 1-Istat Membru ospitanti matul il-perjodu taghhom ta’
residenza u ghandhom assigurazzjoni ta’ mard komprensiva fl-Istat Membru ospitanti; jew

— miktuba fistitut privat jew pubbliku, akkreditat jew finanzjat mill-Istat Membru ospitanti
skond il-bazi tal-legislazzjoni jew tal-prattika amministrattiva tieghu, ghall-iskop principali li
jigi segwit kors ta’ studju, inkluz tahrig professjonali; u

— ghandhom assigurazzjoni ta’ mard komprensiva fl-Istat Membru ospitanti u jassiguraw
lill-awtorita nazzjonali rilevanti, permezz ta’ dikjarazzjoni jew b’'mezzi ohrajn ekwivalenti li
jaghzlu huma, li ghandhom rizorsi suffi¢jenti ghalihom u ghall-membri tal-familja taghhom
biex ma jkunux ta’ piz fuq is-sistema ta’ 1-ghajnuna so¢jali ta’ l-Istat Membru ospitanti matul
il-perjodu taghhom ta’ residenza; jew

d) membri tal-familja li qed jakkumpanjaw jew li se jinghaqdu ma’ ¢ittadin ta’ 1-Unjoni li jissoddisfa
l-kondizzjonijiet imsemmija fil-punti (a), (b) jew (¢).

2. Id-dritt ta’ residenza previst fil-paragrafu 1 ghandu jkun estiz ghall-membri tal-familja li mhumiex
cittadini ta’ Stat Membru, li jakkumpanjaw jew li jinghaqdu mac-¢ittadin ta’ 1-Unjoni fl-Istat Membru
ospitanti, sakemm dan i¢-¢ittadin ta’ [-Unjoni jissoddisfa 1-kondizzjonijiet —imsemmija
fil-paragrafu 1(a),(b) jew (¢).

3. Ghall-iskopijiet tal-paragrafu 1(a), ¢ittadin ta’ I-Unjoni li m’ghadux jahdem jew li m’ghadux jahdem
ghal rasu ghandu jzomm l-istatus ta’ haddiem jew ta’ persuna li tahdem ghal rasha fi¢-¢irkostanzi li

gejjin:

a) il-persuna kkonc¢ernata ma tistax tahdem ghal zmien temporanju minhabba mard jew incident;

b) il-persuna kkoncernata, wara li tkun spiccat involontarjament bla xoghol wara li hadmet ghal aktar
minn sena, tirregistra bhala persuna li qed tfittex xoghol ma’ l-uffi¢c¢ju ta’ lI-impjieg rilevanti;

¢) il-persuna kkoncernata spi¢c¢at involontarjament bla xoghol wara li lestiet kuntratt ta’ xoghol ghal
zmien fiss ta’ anqas minn sena jew wara li spic¢at involontarjament bla xoghol matul l-ewwel
tnax-il xahar u rregistrat bhala persuna li qed tfittex xoghol ma’ l-uffic¢ju ta’ l-impjieg rilevanti.
Fdan il-kaz, l-istatus ta’ haddiem ghandu jinzamm ghal perjodu li mhux inqas minn sitt xhur;

d) il-persuna kkoncernata tibda tahrig professjonali. Sakemm ma tispiccax involontarjament bla
xoghol, iz-zamma ta’ l-istatus ta’ haddiem tehtieg li t-tahrig ikun jirrelata max-xoghol precedenti.

4. Permezz ta’ deroga mill-paragrafi 1(d) u 2 thawn fuq, ir-ragel jew il-mara, is-sieheb/siehba
registrat/a previsti fl-Artikolu 2(2)(b) u t-tfal dipendenti biss ghandhom id-dritt ta’ residenza bhala
membri tal-familja ta’ ¢ittadin ta’ 1-Unjoni li jissoddisfa l-kondizzjonijiet taht 1(¢) thawn fuq.
L-Artikolu 3(2) ghandu japplika ghall-qraba diretti dipendenti tieghu u ghar-ragel, ghall-mara jew
ghas-sieheb/siehba registrat/a.”

L-Artikolu 12 tad-Direttiva 2004/38, intitolat “Zamma tad-dritt ta’ residenza tal-membri tal-familja
fil-kaz ta’ mewt jew [ta’] tluq mic-¢ittadin ta’ 1-Unjoni”, jipprovdi:

“l. Minghajr pregudizzju ghat-tieni sottoparagrafu, il-mewt jew it-tluq tac-¢ittadin ta’ l-Unjoni
mill-Istat Membru ospitanti m’ghandux jolqot id-dritt ta’ residenza tal-membri tal-familja tieghu li
m’ghandhomx ¢ittadinanza ta’ Stat Membru.

Qabel jinkiseb id-dritt ta’ residenza permanenti, il-persuni kkonc¢ernati ghandhom jilhqu
1-kondizzjonijiet stabbiliti fil-punti (a), (b), (¢) jew (d) ta’ I-Artikolu 7(1).

2. Minghajr pregudizzju tat-tieni sottoparagrafu, il-mewt ta¢-cittadin ta’ I-Unjoni ma jwassalx it-telf
tad-dritt ta’ residenza tal-membri tal-familja tieghu li m’ghandhomx ¢ittadinanza ta’ Stat Membru u li
kienu qed jghixu fl-Istat Membru ospitanti bhala membri tal-familja ghal ta’ l-inqas sena qabel
il-mewt tac-c¢ittadin ta’ 1-Unjoni.

Qabel jinkiseb id-dritt ta’ residenza permanenti, id-dritt ta’ residenza tal-persuni kkoncernati ghandu
jibqa’ suggett ghall-htiega li jkunu jistghu juru li huma haddiema jew persuni li jahdmu ghal rashom
jew li ghandhom bizzejjed rizorsi ghalihom u ghall-membri tal-familja taghhom biex ma jkunux ta’ piz
fuq is-sistema ta’ ghajnuna socjali ta’ 1-Istat Membru ospitanti matul il-perjodu ta’ residenza taghhom,
kif ukoll li ghandhom assigurazzjoni ta’ mard komprensiva fl-Istat Membru ospitanti, jew li huma parti
min-nukleu familjari, diga kkostitwit fl-Istat Membru ospitanti, ta’ persuna li tissoddisfa dawn il-htigiet.
‘Rizorsi bizzejjed’ huma dawk indikati fl-Artikolu 8(4).

Dawn il-membri tal-familja ghandhom izommu d-dritt ta’ residenza esklussivament b’titlu personali.

3. It-tluq tac-¢ittadin ta’ 1-Unjoni mill-Istat Membru ospitanti jew il-mewt tieghu m’ghandux iwassal
ghal telf tad-dritt ta’ residenza tat-tfal tieghu jew tal-genitur li ghandu l-kustodja prezenti tat-tfal,
irrispettivament mic-¢ittadinanza, jekk it-tfal jghixu fl-Istat Membru ospitanti u huma miktuba
fistituzzjoni edukattiv, ghal skop ta’ studju, sat-tlestija ta’ l-istudji taghhom.”

Taht it-titolu “Zamma tad-dritt ta’ residenza mill-membri ta’ familja fkaz ta’ divorzju, ta’ annullament
ta’ zwieg, jew ta’ tmiem ta’ unjoni registrata”, 1-Artikolu 13 tad-Direttiva 2004/38 jipprovdi:

“1. Minghajr pregudizzju ghat-tieni sottoparagrafu, id-divorzju, l-annullament taz-zwieg tac-cittadin ta’

I-Unjoni jew it-tmiem ta’ l-unjoni registrata, kif imfissra fil-punt 2(b) ta’ I-Artikolu 2, m’ghandhomx
jaffettwaw id-dritt ta’ residenza tal-membri tal-familja tieghu li huma ¢ittadini ta’ Stat Membru.

Qabel jinkiseb id-dritt ta’ residenza permanenti, il-persuni kkoncernati ghandhom jilhqu
1-kondizzjonijiet stabbiliti fil-punti (a), (b), (¢) jew (d) ta’ I-Artikolu 7(1).

2. Minghajr pregudizzju ghat-tieni sottoparagrafu, id-divorzju, l-annullament taz-zwieg tac-cittadin ta’
-Unjoni jew it-tmiem ta’ l-unjoni registrata, kif imfissra fil-punt 2(b) ta’ 1-Artikolu 2 ma jfissirx telf
tad-dritt ta’ residenza tal-membri tal-familja tac-¢ittadin ta’ -Unjoni li m’ghandhomx ¢ittadinanza ta’
Stat Membru fejn:

a) qabel il-bidu tal-proceduri ta’ divorzju jew ta’ annullament jew it-tmiem ta’ l-unjoni registrata
msemmija fil-punt 2(b) ta’ I-Artikolu 2, iz-zwieg jew l-unjoni registrata damu minn ta’ l-inqas tliet
snin, inkluz sena fl-Istat Membru ospitanti; jew

b) ir-ragel/mara jew is-sieheb/siehba li m’ghandhomx i¢-c¢ittadinanza ta’ Stat Membru u li ghandhom
il-kustodja tat-tfal ta¢-cittadin ta’ 1-Unjoni skond ftehim bejn il-mizzewgin jew bejn
is-sieheb/siehba kif imfissra fil-punt 2(b) ta’ I-Artikolu 2, jew b’decizjoni gudizjarja; jew

¢) dan hu gustifikat minn cirkostanzi b'mod partikolari difficli, bhall-fatt li tkun vittma ta’ vjolenza
domestika matul iz-zwieg jew l-unjoni registrata; jew

d) ir-ragel/mara jew is-sieheb/siehba li m’ghandhomx i¢-cittadinanza ta’ Stat Membru u li ghandhom
id-dritt ta’ access ghal tifel/tifla minorenni skond ftehim bejn il-mizzewgin jew bejn
is-sieheb/siehba kif imfissra fil-punt 2(b) ta’ I-Artikolu 2, jew b’decizjoni gudizzjarja, b’kondizzjoni
li I-Qorti ddecidiet li dan l-ac¢ess ghandu jkun fl-Istat Membru ospitanti, u ghal tul ta’ Zmien
megqjus bhala necessarju.

Qabel jinkiseb id-dritt ta’ residenza permanenti, id-dritt ta’ residenza tal-persuni kkoncernati ghandu
jibga s-suggett tal-htiega li huma jkunu jistghu juru li huma haddiema jew li huma persuni li jahdmu
ghal rashom jew li ghandhom bizzejjed rizorsi ghalihom u ghall-membri tal-familja taghhom biex ma
jkunux ta’ piz fuq is-sistema ta’ ghajnuna socjali fl-Istat Membru ospitanti matul il-perjodu ta’
residenza taghhom u li ghandhom assigurazzjoni ta’ mard komprensiva fl-Istat Membru ospitanti, jew
li huma membri min-nukleu familjari, diga kkostitwit fl-Istat Membru ospitanti, ta’ persuna li
tissoddisfa dawn il-htigiet. ‘Rizorsi bizzejjed’ huma dawk indikati fl-Artikolu 8(4).

Dawn il-membri tal-familja ghandhom izommu d-dritt ta’ residenza esklussivament b’titlu personali.”

Taht il-Kapitolu IV tad-Direttiva 2004/38, intitolat “Regola generali ghac-cittadini ta’ 1-Unjoni u
ghall-membri tal-familja taghhom” huwa miktub kif gej:

“1. I¢-cittadin ta’ 1-Unjoni li ghex legalment ghal perjodu kontinwu ta’ hames snin fl-Istat Membru
ospitanti ghandu d-dritt ta’ residenza permanenti hemmbhekk. Dan id-dritt m’ghandux ikun suggett
ghall-kondizzjonijiet previsti fil-Kapitolu IIIL

2. Il-paragrafu 1 ghandu japplika wkoll ghall-membri tal-familja li m’ghandhomx ¢ittadinanza ta’ Stat
Membru u li ghexu legalment mac-cittadin ta’ 1-Unjoni fl-Istat Membru ospitanti ghal perjodu
kontinwu ta’ hames snin.

3. Il-kontinwita tar-residenza m’ghandhiex tintlagat minn assenzi temporanji li ma jagbzux is-sitt xhur
fsena, jew minn assenzi ta’ dewma itwal ghal servizz militari obbligatorju, jew minn assenza wahda ta’
massimu ta’ 12-il xahar konsekuttivi ghal ragunijiet importanti bhal tqala u maternita, mard serju,
studju jew tahrig professjonali, jew kariga fi Stat Membru iehor jew pajjiz terz.

4. Meta jinkiseb, id-dritt ta’ residenza permanenti ghandu jintilef biss permezz ta’ assenza mill-Istat
Membru ospitanti ghal perjodu ta’ sentejn konsekuttivi.”

Taht it-titolu “Derogi favur persuni li m’ghadhomx jahdmu fl-Istat Membru ospitanti u ghall-membri
tal-familja taghhom”, 1-Artikolu 17 ta’ din id-direttiva jipprevedi ghal dawn il-haddiema u lill-membri
tal-familja taghhom, taht certi kundizzjonijiet, dritt ta’ residenza permanenti fl-Istat Membru ospitanti
li ghandu jitgawda qabel ma jghaddi perijodu kontinwu ta’ hames snin ta’ residenza.

Taht l-istess Kapitolu IV, 1-Artikolu 18 tad-Direttiva 2004/38, intitolat “Kisba tad-dritt ta’ residenza
permanenti minn certi membri tal-familja li mhumiex ¢ittadini ta’ Stat Membru”, jipprovdi:

“Minghajr pregudizzju ghall-Artikolu 17, il-membri tal-familja ta’ ¢ittadin ta’ 1-Unjoni li ghalihom
japplikaw 1-Artikoli 12(2) u 13(2), li jissoddisfaw il-kondizzjonijiet stabbiliti fihom, ghandhom jiksbu

d-dritt ta’ residenza permanenti wara li jghixu legalment ghal perjodu ta’ hames snin konsekuttivi
fl-Istat Membru ospitanti.”

Id-dritt tar-Renju Unit

Ir-Regolament tal-2006 dwar l-immigrazzjoni (Zona Ekonomika Ewropea) [Immigration (European
Economic Area) Regulations 2006, iktar 'il quddiem ir-“Regolament tal-2006”] dahal fis-sehh fit-
30 ta’ April 2006 u huwa intiz sabiex jimplementa, fid-dritt tar-Renju Unit, id-dispozizzjonijiet
tad-Direttiva 2004/38.

L-Artikolu 10 tar-Regolament tal-2006 jipprovdi:

“1) Ghall-finijiet ta’ dan ir-regolament, b“membru tal-familja li zamm id-dritt ta’ residenza’, minghajr
pregudizzju ghall-paragrafu 8, huwa mithum persuna li tissodisfa l-kundizzjonijiet stabbiliti
fil-paragrafi 2, 3, 4 u 5.

[...]

5) Persuna tissodisfa 1-kundizzjonijiet ta’ dan il-paragrafu jekk:

a) hija tkun waqfet milli tkun membru tal-familja ta’ persuna eligibbli wara t-tmiem taz-zwieg jew
tal-unjoni ¢ivili ta’ din il-persuna eligibbli;

b) hija kienet tirrisjedi fir-Renju Unit skont dan ir-regolament fid-data tat-tmiem;
¢) hija tissodisfa l-kundizzjoni stabbilita fil-paragrafu 6, u
d) hija tissodisfa wahda mill-kundizzjonijiet li gejjin:

i)  qabel il-bidu tal-procedura li wasslet ghat-tmiem taz-zwieg jew tal-unjoni ¢ivili, iz-zwieg jew
l-unjoni ¢ivili dam tal-inqas tliet snin u, matul dan iz-zmien, il-partijiet fiz-zwieg jew
fl-unjoni ¢ivili rrisjedew fir-Renju Unit matul tal-inqas sena;

ii) l-ex konjugi jew sieheb civili tal-persuna eligibbli ghall-kustodja tal-wild tal-persuna eligibbli;

iii) l-ex konjugi jew sieheb civili tal-persuna eligibbli jgawdi minn dritt ta’ access ghal wild
tal-persuna eligibbli ta’ mhux iktar minn 18-il sena u qorti tkun ordnat li dan id-dritt jigi
ezercitat fir-Renju Unit, jew

iv) sitwazzjonijiet partikolarment difficli jehtiegu z-zamma tad-dritt ta’ residenza fir-Renju Unit

tal-persuna, perezempju l-fatt li hija stess jew membru iehor tal-familja iehor kien vittma ta’
vjolenza domestika meta z-zwieg jew l-unjoni rregistrata jkunu ghadhom fis-sehh.

6) Il-kundizzjoni prevista fdan il-paragrafu hija li 1-persuna

a)

b)
[...]”

ma hijiex cittadina taz-[Zona Ekonomika Ewropea (ZEE)] izda, jekk hija kienet cittadina taz-ZEE,
hija tkun haddiema impjegata jew li tahdem ghal rasha jew persuna li tipprovdi ghall-bzonnijiet
taghha stess skont 1-Artikolu 6, jew

hija membru tal-familja ta’ persuna li taqa’ taht il-punt (a).

Taht it-titolu “Dritt ta’ residenza permanenti”, 1-Artikolu 15 tar-Regolament tal-2006 jipprovdi:

“1) Il-persuni li gejjin jiksbu dritt ta’ residenza permanenti fir-Renju Unit:

a)

b)

kull ¢ittadin taz-ZEE li rrisjeda fir-Renju Unit skont dan ir-regolament matul perijodu kontinwu
ta’ hames snin;

kull membru tal-familja ta’ cittadin taZ—ZEE li ma huwiex huwa stess cittadin taz-ZEE, izda li
rrisjeda fir-Renju Unit mac-c¢ittadin taz-ZEE b’'mod konformi ma’ dan ir-regolament matul
perijodu kontinwu ta’ hames snin;

kull haddiem impjegat jew mhux impjegat li waqaf milli jezerc¢ita l-attivita tieghu;

il-membru tal-familja ta’ haddiem impjegat jew mhux impjegat li waqaf milli jezercita l-attivita
tieghu;

kull persuna li kienet membru tal-familja ta’ haddiem impjegat jew mhux impjegat, jekk

i)  il-haddiem impjegat jew mhux impjegat miet;

ii) il-membru tal-familja kien jirrisjedi mieghu immedjatament qabel il-mewt tieghu, u

iii) il-haddiem impjegat jew mhux impjegat irrisjeda fir-Renju Unit matul perijodu kontinwu ta’
mill-inqas sentejn immedjatament qabel il-mewt tieghu jew jekk il-mewt huwa
l-konsegwenza ta’ in¢ident fuq il-post tax-xoghol jew ta’ marda kkagunata mix-xoghol;

kull persuna li:

i)  rrisjediet fir-Renju Unit b’'mod konformi ma’ dan ir-regolament matul perijodu kontinwu ta’
hames snin, u

ii) 1i kienet, fit-tmiem ta’ dan il-perijodu, membru tal-familja li zammet id-dritt ta’ residenza.

2) Ladarba miksub, id-dritt ta’ residenza permanenti li jirrizulta minn dan ir-regolament ma jintilifx
minhabba assenzi mir-Renju Unit ta’ tul ta’ zmien iktar minn sentejn konsekuttivi.

[...]”

Il-kawza principali u d-domandi preliminari

O.A. Alarape u binha O.A. Tijani, it-tnejn ta’ nazzjonalita Nigerjana, twieldu rispettivament fid-
9 ta’ Lulju 1970 u fit-28 ta’ Frar 1988. Wara li stabbilixxew ruhhom fir-Renju Unit, fix-xahar ta’
Lulju 2004 u fix-xahar ta’ Awwissu 2005, huma kisbu permess ta’ residenza inkwantu, rispettivament,
konjugi ta’ cittadin ta’ Stat Membru impjegat fit-territorju ta’ Stat Membru iehor u dixxendenti ta’
inqas minn 21 sena jew dipendenti, fejn it-terminu ta’ dawn it-titoli kien jiskadi fis-17 ta’ Frar 2009.

Matul ir-residenza taghha fir-Renju Unit, O.A. Alarape ezerc¢itat attivita bhala persuna li tahdem ghal
rasha part-time bi dhul fix-xahar ta’ madwar GPB 1 600. Hija hallset it-taxxi u l-kontribuzzjonijiet
socjali taghha.

O.A. Tijani segwa edukazzjoni full-time sa minn meta wasal fir-Renju Unit, l-ewwel fi skola,
sussegwentement fil-London Metropolitan University u, fl-ahhar nett, fil-London South Bank
University. Fit-data meta tressqet it-talba ghal dec¢izjoni preliminari quddiem il-Qorti tal-Gustizzja,
huwa kien gie formalment ammess fl-universita ta’ Edinburgh sabiex jipprepara dottorat. Bhala
prin¢ipju, huwa kien previst li jghix fEdinburgh (ir-Renju Unit) matul il-perijodu tal-kors. Matul
is-snin 2006 sa 2008, huwa hadem part-time.

B'decizjoni tad-29 ta’ Jannar 2010, is-Secretary of State ¢ahad it-talba tar-rikorrenti fil-kawza principali
intiza sabiex jinkiseb dritt ta’ residenza permanenti fir-Renju Unit skont id-Direttiva 2004/38.
Fis-16 ta’ Frar ta’ wara, O.A. Alarape ddivorzjat.

Ir-rikors ipprezentat mir-rikorrenti fil-kawza principali kontra din id-decizjoni tas-Secretary of State gie
michud mill-First-tier Tribunal (Immigration and Asylum Chamber), minhabba I-fatt li huma ma kinux
ipproducew il-prova, skont din il-qorti, li I-membru tal-familja taghhom, li huwa ¢ittadin tal-Unjoni,
kien ezercita fir-Renju Unit drittijiet li jirrizultaw mit-Trattat KE matul il-perijodu kkoncernat, fejn
il-provi prodotti fdan ir-rigward ma jistabbilixxux il-kundizzjoni ta’ haddiem impjegat tal-persuna
kkoncernata hlief ghall-perijodu inkluz bejn ix-xahar ta’ April 2004 u dak ta’ April 2006. Din il-qorti
cahdet ukoll l-argument tar-rikorrenti fil-kawza prin¢ipali li, minn naha, O.A. Alarape kienet kisbet
iz-zamma tad-dritt ta’ residenza taghha wara d-divorzju taghha u, min-naha Il-ohra, id-dritt
fundamentali taghhom ghar-rispett tal-hajja privata u tal-familja kien gie miksur permezz ta’ din
id-decizjoni dwar ¢ahda.

Fil-kuntest tal-procedura tal-appell ipprezentat quddiem il-qorti tar-rinviju kontra din id-decizjoni
tal-First-tier Tribunal (Immigration and Asylum Chamber), ir-rikorrenti fil-kawza principali qajmu
ghall-ewwel darba argument ibbazat fuq l-Artikolu 12 tar-Regolament Nru 1612/68.

Il-qorti tar-rinviju tikkunsidra li 1-First-tier Tribunal (Immigration and Asylum Chamber) jista’ jkun li
wettaq zball ta’ ligi meta ma ezaminax, fil-kawza principali, l-effett possibbli tal-Artikolu 12
tar-Regolament Nru 1612/68. F'dan ir-rigward, hija tirrileva li tali effett imissu gie ezaminat ex officio,
b’'mod li ¢-cirkustanza li dan l-artikolu ma kienx gie invokat fl-ewwel istanza mir-rikorrenti fil-kawza
principali, ma hijiex ta’ natura li tista’ tinfluwenza l-procedura.

Huwa fdawn ic-¢irkustanzi li 1-Upper Tribunal (Immigration and Asylum Chamber), London,

iddecieda li jissospendi l-proceduri u li jaghmel lill-Qorti tal-Gustizzja d-domandi preliminari li gejjin:

“l1) Sabiex genitur ikun jikkwalifika bhala ‘il-persuna li ghandha effettivament il-kustodja tat-tfal’
bil-ghan li jakkwista dritt ta’ residenza minn fuq tfal li ghandhom iktar minn 21 sena u li geghdin
jezercitaw dritt ta’ access ghall-edukazzjoni skont 1-Artikolu 12 tar-Regolament Nru 1612/68 [...],
huwa necessarju li dawk it-tfal ikunu

a) dipendenti fuq il-genitur,

b) jirrisjedu fl-istess dar tal-genitur, u
¢) jir¢ievu appogg emozzjonali minn dak il-genitur?

2) Jekk ma jkunx mehtieg li I-genitur iressaq prova li huma sodisfatti t-tliet rekwiziti msemmija iktar
il fuq biex dan ikun jista’ jikkwalifika ghal dan id-dritt ta’ residenza derivat, huwa bizzejjed li
jressaq prova li huma sodisfatti wiehed jew tnejn biss minn dawn ir-rekwiziti?

3) Fir-rigward [tal-ewwel domanda taht il-punt (b)], it-tfal li huma studenti adulti jibqghu jigu
kkunsidrati bhala li jirrisjedu fl-istess dar tal-genitur(i) taghhom anki meta dawn it-tfal ikunu
jghixu 'l boghod mid-dar matul l-istudji taghhom (hlief ghall-vaganzi u matul tmiem il-gimgha xi
kultant)?

4) Fir-rigward [tal-ewwel domanda taht il-punt (¢)], huwa necessarju li l-appogg emozzjonali
pprovdut mill-genitur ikun ta’ kwalita partikolari (jigifieri mill-qrib jew fizikament mill-vi¢in) jew
huwa bizzejjed jekk ikun jikkonsisti frabta emozzjonali normali bejn il-genitur u t-tfal adulti?

5) Meta persuna kellha dritt ghal residenza fl-UE skont 1-Artikolu 12 tar-Regolament Nru 1612/68
[...] ghal perjodu kontinwu ta’ iktar minn hames snin, din ir-residenza tikkwalifika ghal ghan li
jigi akkwistat dritt ta’ residenza permanenti skont il-Kapitolu IV tad-Direttiva 2004/38 [...] dwar
id-Dritt ta’ residenza permanenti’) u ghall-hrug ta’ karta ta’ residenza permanenti skont
1-Artikolu 19 tal-istess Direttiva?”

Fuq id-domandi preliminari

Fugq l-ewwel erba’ domandi

Permezz tal-ewwel erba’ domandi taghha, li ghandhom jigu ezaminati flimkien, il-qorti tar-rinviju
essenzjalment tistaqsi, liema huma I-kundizzjonijiet li ghandu jissodisfa 1-genitur ta’ wild ta’ iktar
minn 21 sena li jkun ibbenefika minn taghlim abbazi tal-Artikolu 12 tar-Regolament Nru 1612/68
sabiex ikompli jibbenefika minn dritt idderivat ta’ residenza skont dan l-istess artikolu.

Fl-ewwel lok, ghandu jigi rrilevat li I-gheluq ta’ eta maggorenni ma ghandu l-ebda effett dirett fuq
id-drittijiet, moghtija lill-wild mill-Artikolu 12 tar-Regolament Nru 1612/68, kif interpretat mill-Qorti
tal-Gustizzja, peress illi, fid-dawl tal-ghan u tal-iskop taghhom, kemm id-dritt ta’ a¢cess ghat-taghlim
stabbilit fdan l-artikolu kif ukoll id-dritt ta’ residenza korrelattiv tal-wild ikomplu jezistu sakemm dan
ikun temm l-istudji tieghu (sentenza tat-23 ta’ Frar 2010, Teixeira, C-480/08, Gabra p. I-1107, punt 78
u 79).

Ghalhekk, sa fejn, skont gurisprudenza stabbilita sew tal-Qorti tal-Gustizzja, il-kamp ta’ applikazzjoni
tal-Artikolu 12 tar-Regolament Nru 1612/68 jinkludi wkoll l-istudji superjuri, id-data li fiha 1-wild
itemm l-istudji tieghu tista’ tkun wara li dan jilhaq l-eta maggorenni (ara s-sentenza Teixeira, ic¢itata
iktar il fug, punt 80 u l-gurisprudenza c¢¢itata).

Fit-tieni lok, fdak li jikkon¢erna d-dritt idderivat ta’ residenza tal-genitur, ghandu jitfakkar li 1-Qorti
tal-Gustizzja diga ddecidiet li, meta l-ulied]l jibbenefikaw, taht l-Artikolu 12 tar-Regolament
Nru 1612/68, mid-dritt li jkomplu l-edukazzjoni skolastika taghhom fl-Istat Membru ospitanti, filwaqt
li 1-genituri li jkollhom il-kustodja taghhom ikunu fil-perikolu li jitilfu d-drittijiet ta’ residenza
taghhom, ir-rifjut li dawn il-genituri jinghataw il-possibbilta li jibqghu fl-Istat Membru ospitanti matul
il-perijodu li fih it-tfal taghhom ikunu qeghdin jir¢ievu l-edukazzjoni skolastika taghhom jista’ jkun ta’

natura tali li jcahhad lil dawn l-ulied minn dritt li rrikonoxxielhom il-legizlatur tal-Unjoni (ara
s-sentenza tat-23 ta’ Frar 2010, Ibrahim u Secretary of State for the Home Department, C-310/08,
Gabra p. I-1065, punt 30).

Bl-istess mod, gie deciz li I-fatt li I-genituri tat-tfal ikkoncernati jkunu fil-frattemp iddivorzjaw, il-fatt li
wiehed biss mill-genituri huwa ¢cittadin tal-Unjoni u l-fatt li dan il-genitur ma jkunx iktar haddiem
migrant fl-Istat Membru ospitanti, ma ghandhomx effett fdan ir-rigward (ara s-sentenzi tas-
17 ta’ Settembru 2002, Baumbast u R, C-413/99, Gabra p. 1-7091, punt 63, kif ukoll Ibrahim u
Secretary of State for the Home Department, i¢citata iktar ’il fuq, punt 29).

Minbarra dan, fir-rigward tad-dritt idderivat ta’ residenza ta’ genitur li kellu 1-kustodja ta’ wild li lahaq
l-eta ta’ maggorenni u li jezercita d-dritt tieghu li jkompli l-istudji tieghu fl-Istat Membru ospitanti,
il-Qorti tal-Gustizzja digd ddecidiet li, anki jekk dan tal-ahhar fil-prin¢ipju huwa prezunt li huwa
kapaci jissodisfa 1-bzonnijiet tieghu stess, id-dritt ta’ dan il-genitur jista’ madankollu jigi estiz iktar
minn dik l-eta meta 1-wild jibqa’ jkollu bzonn il-prezenza u l-kura tal-genitur tieghu sabiex ikompli u
jtemm l-istudji tieghu. Hija l-qorti tar-rinviju li ghandha tevalwa jekk dan huwiex il-kaz fil-kawza
principali (ara, fdan is-sens, is-sentenza Teixeira, iccitata iktar ’il fuq, punt 86).

Min-naha l-ohra, jekk il-benefi¢jarju tad-dritt ta’ residenza skont l-Artikolu 12 tar-Regolament
Nru 1612/68 jieqaf milli jkollu bzonn il-prezenza u l-kura tal-genitur li kellu l-kustodja tieghu sabiex
ikun jista’ jkompli u jtemm l-istudji tieghu fl-Istat Membru ospitanti, id-dritt idderivat ta’ residenza
fl-Istat Membru ospitanti ta’ dan il-genitur jintemm malli dan il-benefi¢jarju jsir maggorenni (ara, fdan
is-sens, is-sentenza Teixeira, i¢citata iktar ’il fuq, punt 87).

Hekk kif 1-Avukat Generali rrileva fil-punti 35 sa 37 tal-konkluzjonijiet tieghu, il-kwistjoni jekk il-wild
maggorenni jkomplix jew le, li jkollu bzonn il-prezenza u l-kura tal-genitur tieghu sabiex ikompli u
jtemm l-istudji tieghu, hija wahda ta’ fatt li ghandha tigi evalwata mill-qorti nazzjonali. F'dan
ir-rigward, din il-qorti tista’ tiehu inkunsiderazzjoni ¢irkustanzi u indikazzjonijiet relatati mal-kawza
prin¢ipali li juru necessita reali, bhal, b'mod partikolari, l-eta tal-wild, ir-residenza tal-familja jew
il-bzonn ta’ sostenn tal-genitur fuq livell finanzjarju jew emozzjonali ghall-finijiet ta’ tkomplija u ta’
konkluzjoni tal-istudji tieghu.

Konsegwentement, l-ewwel erba’” domandi ghandhom jigu risposti li 1-genitur ta’ wild li lahaq l-eta ta’
maggorenni u li kellu ac¢cess ghat-taghlim abbazi tal-Artikolu 12 tar-Regolament Nru 1612/68, jista’
jkompli jibbenefika minn dritt idderivat ta’ residenza skont dan l-istess artikolu jekk il-prezenza u
l-kura tieghu jibqghu necessarji ghal dan il-wild sabiex ikun jista’ jkompli u jtemm l-istudji tieghu,
haga li hija l-qorti tar-rinviju li ghandha tevalwa billi tiehu inkunsiderazzjoni ¢-cirkustanzi kollha
tal-kawza li titressaq quddiemha.

Fuq il-hames domanda

Permezz tal-hames domanda taghha, il-qorti tar-rinviju essenzjalment tistaqsi, jekk il-perijodi ta’
residenza fi Stat Membru ospitanti, imwettqa minn membri tal-familja ta’ ¢ittadin tal-Unjoni li ma
ghandhomx in-nazzjonalita ta’ Stat Membru abbazi biss tal-Artikolu 12 tar-Regolament Nru 1612/68
u minghajr ma jkunu ssodisfatti 1-kundizzjonijiet sabiex jibbenefikaw minn dritt ta’ residenza skont
id-Direttiva 2004/38, jistghux jittiehdu inkunsiderazzjoni ghall-finijiet tal-kisba minn dawn il-membri
tal-familja tad-dritt ta’ residenza permanenti fis-sens ta’ din id-direttiva.

F'dan ir-rigward, ghandu jigi rrilevat li d-Direttiva 2004/38 tirreferi ghal zewg sitwazzjonijiet differenti
li fihom il-membri tal-familja ta’ ¢ittadin tal-Unjoni li ma ghandhomx in-nazzjonalita ta’ Stat Membru
jistghu jiksbu d-dritt ta’ residenza permanenti fis-sens ta’ din id-direttiva. Minn naha, skont
I-Artikolu 16(2) ta’ din id-direttiva, id-dritt ta’ residenza permanenti msemmi fil-paragrafu 1 ta’ dan
l-artikolu jibbenefika wkoll lil dawn il-membri tal-familja jekk huma rrisjedew legalment, matul

10 ECLIL:EU:C:2013:290



34

35

36

37

38

39

40

SENTENZA TAT-8.5.2013 — KAWZA C-529/11
ALARAPE U TIJANI

perijodu kontinwu ta’ hames snin, ma’ dan ic¢-¢ittadin fl-Istat Membru ospitanti. L-Artikolu 17 ta’ din
l-istess direttiva jipprovdi, tahti certi kundizzjonijiet, derogi ghall-haddiema li jkunu waqfu l-attivita
taghhom fl-Istat Membru ospitanti u l-membri tal-familja taghhom. Min-naha I-ohra, skont
I-Artikolu 18 tad-Direttiva 2004/38, il-membri tal-familja ta’ cittadin tal-Unjoni msemmija
fl-Artikoli 12(2) u 13(2) taghha, li jissodisfaw il-kundizzjonijiet stabbiliti fdawn id-dispozizzjonijiet,
jiksbu dritt ta’ residenza permanenti wara li jkunu rrisjedew legalment, kontinwament, matul hames
snin fl-Istat Membru ospitanti.

Ghall-applikazzjoni tal-Artikolu 16(2) tad-Direttiva 2004/38, ghandu jigi kkonstatat li 1-kisba tad-dritt
ta’ residenza permanenti tal-membri tal-familja tac-cittadin tal-Unjoni li ma ghandhomx
in-nazzjonalita ta’ Stat Membru, tiddependi fi kwalunkwe kaz mill-fatt li, minn naha, dan i¢-cittadin
jissodisfa huwa stess il-kundizzjonijiet stabbiliti fl-Artikolu 16(1) ta’ din id-direttiva u li, min-naha
l-ohra, dawn il-membri kienu rrisjedew mieghu matul il-perijodu kkoncernat.

F’dak li jikkonc¢erna l-kundizzjonijiet li ghandu jissodisfa ¢-¢ittadin tal-Unjoni, ghandu jigi rrilevat li,
fir-rigward tal-Artikolu 16(1) tad-Direttiva 2004/38, il-Qorti tal-Gustizzja diga ddecidiet li, wara li
analizzat 1-ghanijiet kif ukoll il-kuntest globali u partikolari ta’ din id-direttiva, il-kuncett ta’ residenza
legali inkluz fit-termini “li ghex legalment” li jinsabu fdin id-dispozizzjoni, ghandu jfisser residenza
konformi mal-kundizzjonijiet previsti taht din l-istess direttiva, b'mod partikolari dawk inkluzi
fl-Artikolu 7(1) taghha, u li, konsegwentement, residenza konformi mad-dritt ta’ Stat Membru, izda li
ma tissodisfax il-kundizzjonijiet imsemmija fl-Artikolu 7(1), ma tistax titqies li hija residenza “legali”
fis-sens tal-Artikolu 16(1) (sentenza tal-21 ta’ Dicembru 2011, Ziolkowski et Szeja, C-424/10 u
C-425/10, Gabra p. 1-14035, punti 46 u 47).

Fir-rigward tal-kisba ta’ dritt ta’ residenza permanenti mill-membri tal-familja tac-c¢ittadin tal-Unjoni li
ma ghandhomx in-nazzjonalita ta’ Stat Membru, l-obbligu, imfakkar fil-punt 34 ta’ din is-sentenza, li
jirrisiedu ma’ dan i¢-¢ittadin fl-Istat Membru ospitanti matul il-perijodu kkoncernat jimplika
l-ezistenza necessarja u konkomitanti ghalihom ta’ dritt ta’ residenza skont I-Artikolu 7(2)
tad-Direttiva 2004/38, bhala membri tal-familja li jakkumpanjaw jew jinghaqdu ma’ dan i¢-c¢ittadin.

Isegwi li, ghall-finijiet tal-kisba tad-dritt ta’ residenza permanenti tal-membri tal-familja ta’ cittadin
tal-Unjoni 1li ma ghandhomx in-nazzjonalita ta’ Stat Membru, skont I-Artikolu 16(2)
tad-Direttiva 2004/38, huma biss il-perijodi ta’ residenza ta’ dawn il-membri li jissodisfaw
il-kundizzjoni prevista fl-Artikolu 7(2) taghha li jistghu jittiehdu inkunsiderazzjoni.

Bl-istess mod, billi jirreferi ghall-Artikoli 12(2) u 13(2) tad-Direttiva 2004/38, 1-Artikolu 18 ta’ din
id-direttiva jillimita d-dritt ta’ residenza permanenti li ghalih jirreferi, peress illi, minn naha, tali dritt
ta’ residenza japplika biss ghall-membri tal-familja ta’ ¢ittadin tal-Unjoni li ma ghandhomx
in-nazzjonalita ta’ Stat Membru u li d-dritt ta’ residenza taghhom jinzamm fil-kaz ta’ mewt ta’ dan
ic-¢ittadin, ta’ divorzju, ta’ annullament taz-zwieg jew ta’ tmiem ta’ unjoni rregistrata, u fejn, min-naha
l-ohra, dan id-dritt ta’ residenza huwa suggett ghall-kundizzjoni li l-persuni kkonc¢ernati jistghu juru
bejniethom, qabel il-kisba tad-dritt ta’ residenza permanenti, li huma jissodisfaw I-istess
kundizzjonijiet bhal dawk imsemmija fl-Artikolu 7(1)(a), (b) jew (d) tad-Direttiva 2004/38.

Bhala konsegwenza, huma biss il-perijodi ta’ residenza li jissodisfaw il-kundizzjonijiet previsti
mid-Direttiva 2004/38 li jistghu jittiehdu inkunsiderazzjoni ghall-finijiet tal-kisba mill-membri
tal-familja ta’ c¢ittadin tal-Unjoni li ma ghandhomx in-nazzjonalita ta’ Stat Membru tad-dritt ta’
residenza permanenti fis-sens ta’ din id-direttiva.

I¢-¢irkustanza li -membru tal-familja ta’ cittadin tal-Unjoni li ma ghandux in-nazzjonalita ta’ Stat
Membru u rrisjeda fi Stat Membru abbazi biss tal-Artikolu 12 tar-Regolament Nru 1612/38 ma jista’
ghalhekk ikollha ebda effett fuq il-kisba tad-dritt ta’ residenza permanenti fis-sens
tad-Direttiva 2004/38.

Tali konkluzjoni ma tistax tigi kkontestata mill-konstatazzjoni maghmula fis-sentenza tas-
7 ta’ Ottubru 2010, Lassal (C-162/09, Gabra p. 1-9217), li skont din il-perijodi ta’ residenza kontinwa
ta’ hames snin, imwettqa qabel id-data ta’ traspozizzjoni tad-Direttiva 2004/38 fl-Istat membru
kkoncernat, b’mod konformi ma’ strumenti tad-dritt tal-Unjoni precedenti ghal din id-data, ghandhom
jittiehdu inkunsiderazzjoni ghall-finijiet tal-kisba tad-dritt ta’ residenza permanenti skont
1-Artikolu 16(1) ta’ din id-direttiva.

Fil-fatt, fl-ewwel lok, hekk kif jirrizulta mill-punti 33 sa 39 ta’ din is-sentenza, huma biss il-perijodi ta’
residenza li jissodisfaw il-kundizzjonijiet previsti mid-Direttiva 2004/38 li jistghu jittiehdu
inkunsiderazzjoni ghall-finijiet tal-kisba mill-membri tal-familja ta’ c¢ittadin tal-Unjoni 1li ma
ghandhomx in-nazzjonalita ta’ Stat Membru tad-dritt ta’ residenza permanenti fis-sens ta’ din
id-direttiva.

Fit-tieni lok, ghandu jigi rrilevat li, fil-kawza li tat lok ghas-sentenza Lassal, i¢¢itata iktar ’il fuq,
il-kwalita ta’ “haddiem” tal-persuna kkoncernata fis-sens tad-dritt tal-Unjoni u, ghaldaqgstant, il-fatt li
hija kienet tissodisfa 1-kundizzjoni prevista fl-Artikolu 7(1)(a) tad-Direttiva 2004/38 ma kinitix taghmel
parti mis-suggett ta’ diskussjoni.

Huwa certament veru li, sa fejn il-parti 1-kbira tal-perijodi ta’ residenza tal-persuna kkoncernata fl-Istat
Membru kkoncernat kienu precedenti ghad-Direttiva 2004/38, dawn il-perijodi ma setghux gew
imwettqa hlief “skont strumenti tad-dritt tal-Unjoni precedenti” taghha. Madankollu, tali test
tas-sentenza Lassal, ic¢itata iktar il fuq, ghandu jinftiehem fil-kuntest tad-domandi maghmula
mill-qorti tar-rinviju, li kienu jikkon¢ernaw mhux il-kundizzjonijiet materjali tar-residenza legali
fis-sens tal-Artikolu 16(1) tad-Direttiva 2004/38, izda l-ipprocessar tal-perijodi ta’ residenza li
jissodisfaw dawn il-kundizzjonijiet imwettqa precedentement ghad-data ta’ traspozizzjoni ta’ din
id-direttiva f'dan I-Istat Membru.

Min-naha l-ohra, il-kuncett ta’ residenza legali implikat mit-termini “li ghex legalment”, li jinsabu
fl-Artikolu 16(1) tad-Direttiva 2004/38, gie analizzat ghall-ewwel darba biss fis-sentenza Ziolkowski et
Szeja, iccitata iktar ’il fuq.

Barra minn hekk, ghandu jitfakkar li d-Direttiva 2004/38, minn naha, ghandha bhala ghan li teghleb
approcc¢ settorjali u frammentarju tad-dritt ta’” moviment liberu u ta’ residenza libera sabiex tiffacilita
l-ezer¢izzju ta’ dan id-dritt, billi tizviluppa att legizlattiv wiehed li jikkodifika u jirrevedi l-istrumenti
tad-dritt tal-Unjoni precedenti ghal din id-direttiva u, min-naha l-ohra, ipprevediet sistema gradwali
fdak li jikkon¢erna d-dritt ta’ residenza fl-Istat Membru ospitanti, li, filwaqt li essenzjalment tinkludi
I-livelli u l-kundizzjonijiet previsti fl-istrumenti differenti tad-dritt tal-Unjoni u tal-gurisprudenza
precedenti ghal din id-direttiva, twassal ghad-dritt ta’ residenza permanenti (ara s-sentenza Ziolkowski
u Szeja, iccitata iktar il fuq, punti 37 u 38).

Ghalhekk it-termini “strumenti tad-dritt tal-Unjoni precedenti” fid-Direttiva 2004/18, 1i hija I-kwistjoni
fil-punt 40 tas-sentenza Lassal, iccitata iktar ’il fuq, ghandhom jinftiehmu bhala li huma relatati
mal-istrumenti li din id-direttiva kkodifikat, irrevediet u hassret u mhux dawk li, bhall-Artikolu 12
tar-Regolament Nru 1612/68, ma kinux affettwati minnha.

Fid-dawl ta’ dak li ntqal, il-hames domanda ghandha tigi risposta li l-perijodi ta’ residenza fi Stat
Membru ospitanti, imwettqa minn membri tal-familja ta’ ¢ittadin tal-Unjoni li ma ghandhomx
in-nazzjonalita ta’ Stat Membru abbazi biss tal-Artikolu 12 tar-Regolament Nru 1612/68 u minghajr
ma jkunu ssodisfatti 1-kundizzjonijiet previsti sabiex jittiehed benefi¢¢ju minn dritt ta’ residenza skont
id-Direttiva 2004/38, ma jistghux jittiehdu inkunsiderazzjoni ghall-finijiet tal-kisba minn dawn
il-membri tal-familja tad-dritt ta’ residenza permanenti fis-sens ta’ din id-direttiva.

12 ECLIL:EU:C:2013:290

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tieni Awla) taqta’ u tiddeciedi:

1)

2)

II-genitur ta’ wild li lahaq l-eta ta’ maggorenni u li kellu access ghat-taghlim abbazi
tal-Artikolu 12 tar-Regolament tal-Kunsill (KE) Nru 1612/68, tal-15 ta’ Ottubru 1968, dwar
il-liberta  tal-moviment ghall-haddiema fi hdan il-Komunita, kif emendat
bid-Direttiva 2004/38/KE tal-Parlament Ewropew u tal-Kunsill, tad-29 ta’ April 2004, jista’
jkompli jibbenefika minn dritt idderivat ta’ residenza skont dan l-istess artikolu jekk
il-prezenza u l-kura tieghu jibqghu necessarji ghal dan il-wild sabiex ikun jista’ jkompli u
jtemm l-istudji tieghu, haga li hija l-qorti tar-rinviju li ghandha tevalwa billi tiehu
inkunsiderazzjoni ¢-cCirkustanzi kollha tal-kawza li titressaq quddiemha.

Il-perijodi ta’ residenza fi Stat Membru ospitanti, imwettqa minn membri tal-familja ta’
cittadin tal-Unjoni li ma ghandhomx in-nazzjonalita ta’ Stat Membru abbazi biss
tal-Artikolu 12 tar-Regolament Nru 1612/68, kif emendat bid-Direttiva 2004/38, u minghajr
ma jkunu ssodisfatti 1-kundizzjonijiet previsti sabiex jittieched benefi¢c¢ju minn dritt ta’
residenza skont din id-direttiva, ma jistghux jittiehdu inkunsiderazzjoni ghall-finijiet
tal-kisba minn dawn il-membri tal-familja tad-dritt ta’ residenza permanenti fis-sens ta’ din
id-direttiva.

Firem

